
§ 37 Nr. 2011-229 Avanersuarmi aavertassat pillugu apeqquteqaammut akissut

Inatsisartut suleriaasaanni § 37 imm. 1 malillugu Naalakkersuisunut apeqquteqarputit 
Avanersuarmi  aavernik  kisitsinissaq  sumut  killissimanersoq aammalu  qimmeqarfimmi 
qimmiminnut naammattumik nerukkaatissaqartinnissaat qularnaarniarlugu pisassiissum-
mik  massakkut  atuuttumik  qaffaasoqarpat  qanoq  tamanna  kinguneqarsinnaanersoq. 
Apeqqut uanga naalakkersuisoqarfinnut akisassanngortinneqarpoq apeqqutigineqartorlu 
Pinngortitaleriffimmut (GN)  tusarniutigineqarsimavoq,  akissutaallu  uunga ilanngunne-
qarpoq.

Siullermik oqaatigilara Naalakkersuisut innuttaasut atugarliuuteqaleraangata salliutittar-
matigit. Aammalu uumasunik isumalluutitsinnut tunngatillugu aqutsinikkut imminut nam-
massinnaasumik  periaaseqarnissap  aalajangiusimaneqarnissaa  pingaarluinnarmat. 
Taamaalillutami  nunatsinni  kingulissatta  piniartutut  inuuniummik  ingerlatseqqinnissaat 
qularnaarsinnaagatsigu.

1) Qanga kingullermik Avanersuarmi aavernik kisitsisoqarpa? 

Kisitsinerit kingulliit siunnersuuteqarnermi atorneqartut 2009-meersuupput. Taakkua tas-
saapput Qaanaami junimi sineriak sinerlugu kisitsineq aammalu Ellesmere-p qeqertaani 
kisitsineq Canadap Aalisarnermut Imavimmullu Naalakkersuisoqarfiata kisitsinera.  Kisit-
sinerit taakkua marluk qallunaat Avatangiisinut Aqutsiveqarfiannit aningaasalersorneqar-
put. Kisitsinerit inerneri aammalu pisanik nalunaarsuutit amerlassutsinillu naliliineq kisit-
sinernik pisallu naatsorsorneqarneranniit kisitsisinik NAMMCO-mi aarrit pillugit suleqati-
giissitamit decemberimi 2009-mi saqqummiunneqartumi tunngavigineqarput. Siunnersu-
ut atuuttoq NAMMCO-meersoq  toqqaannartumik suleqatigiissitap inerniliinerinut tunn-
gavigineqarpoq.
2009-mi sikuunera qangarnit allaanerummat (imaappoq imaavallaarmat) nutaamik kisit-
sisoqarpoq junimi 2010-mi Qaanaami. Taassuma inerneri suli siunnersuinermi atorne-
qanngillat.
Avanersuarmi  aarrit  kingullermik  2009-mi  kisinneqarput.  Amerlassusiliineq  taanna 
tunngavigalugu NAMMCO-mi ilisimatuut ataatsimiittartui pisassat amerlassusissaannik 
siunnersuuteqarpoq 2010-mi ukiuni pingasuni atuuttussamik. Pisassiissut taanna 2010 
aallarnerfigalugu sulilarianeqarpoq 2012-imullu atuutissalluni.

Pinngortitaleriffiup  ingerlatassaanut  pilersaarutaaniippoq  aavernik  kisitsinissaq  ukiut 
tallimaniit qulinut akuttussusilimmik pisassasoq. Taamaattumik nutaamik kisitsineqartus-
saavoq piaarnerpaamik aatsaat 2014-imi.

2) Avanersuarmi piniartut qimmiisa nerukkaatissaqartinnissaat siunertaralugu immikkut  
aaffattassanik  pisassiisoqassagaluarpat  tamanna  aaveqatigiinnut  qanoq  aqusitigisin-
naava? 
 
2009-mi siunnersuuteqarneq qanga aaveqarsimanerata ullumikkullu paasissutissat pi-
gineqartut  imminnut  ataqatigiissaarnerannik  tunngaveqarpoq.  Baffinip  Kangerli-
umarngata avannarpasissuani aarrit siornatigut amerlassuserisimasaraluaminnit ikinner-
ulersimasutut isigineqarput, siunnersuinerlu aaveqatigiit pisaasartut amerlassusii assigi-
inngisitaartillugit missingersuusiornermik tunngaveqartinneqarpoq.

NAMMCO-p inassutigaa  aaveqatigiit  amerliartorsinnaagunartut  aaveqatigiit  70  %-iup-
pata annertunerulluniluunniit, tamaattumik pisat, pissatat kivisisallu ilanngullugit anner-
paamik ukiumut  aavernik  68-inik  amerlassuseqartariaqassapput.  Ullumikkut  pisassiis-
sutaapput  aarrit  64-it  ukiumut  (tassalu  pisat  ukiumut  68-it,  Canadami  ukiumut  sis-
amaraartarmata).  Pisassat  amerlinerata  kingunerissavaa  aaveqatigiit  amerliartorsin-
naanerata  appariarnera,  ataaniittumut  NAMMCO-p  2009-mut  siunnersuutaaniittumut 
sanilliuteriaraanni.

Pisat +
pissatat kivisulu

68 70 75 80 85 90 95 100

Amerleriarsinnaanerat 70% 67% 60% 54% 48% 41% 34% 29%

Pisat tamakkerlutik pissatat kivisisallu aarrit 83-it sinnerlugilluunniit ukiumut amerlassu-
seqarpata, taava aarrit ikiliartornissaat amerliartornissaannit ilimanarnerussaaq.

Pingaarutilik  alla  tassaavoq  pisassiissutip  ikiliartuutaasussaanngitsumik  angissusiler-
neqarnissaa,  taamaaliornikkut  nunanit  allaniit  niuernikkut  akornusersorneqalersinnaa-
nerup pinngitsoortinnissaa qularnaarumallugu. Kalaallit Nunaata aavernut ikiliartuutaan-
ngitsumik uumasunik taakkuninnga aqutsinera pissutigalugu tunisassiat aavermeersut 
suli nunanut allanut tuniniarneqarsinnaapput. Tamanna annertunerusumik nioqquteqar-
nermik aammalu tunisanut akigissaartitsinarnerulluni piniartunut eqqumiitsuliortunullu il-
uaqutaasumik.

Ilisimatitsissutitut nalunaarutigissavara 28. novemberimi Qaanaap aqutsiveqarfiani aa-
vertassat 14-t sinnerussimammata.

Inussiarnersumik inuulluaqqusillunga

